
SECTOR DE ADMINISTRACIÓN GENERAL DE CSIF

SECRETARIA XERAL TÉCNICA
CONSELLERÍA DE FACENDA E ADMINISTRACIÓN PÚBLICA
Edificio Admvo. San Caetano
15781 Santiago de Compostela

Alegacións á proposta da RPT da Consellería de Facenda e Administración Pública.
Sen prexuízo das que se poidan presentar durante o proceso de negociación, dende a CSIF formúlanse as seguintes alegacións:

I.ALEGACIÓN PREVIA: SOBRE O CONTIDO MÍNIMO E INFORMACIÓN DAS R.P.T NA XUNTA DE GALICIA.

 O día 13 de setembro do 2021, este sindicato presentou ante a DXFP informe-proposta respecto a necesidade de adaptar o contido mínimo das RPTS da Xunta de Galicia, tanto ao disposto á vixente Lei 2/2015, do 29 de abril, de Emprego Público de Galicia, de xeito que por unha banda se actualizase a normativa de rango regulamentario existente dado o seu carácter obsoleto, xa que a antedita regulación no momento actual se atopa comprendida pola Resolución do 2 de xuño do 1989, corrixida por acordo do Consello de Xunta de 14.09.89 e pola Orde do 21.11.1989, vixentes e ditadas en desenvolvemento da Lei 4/1998 de función publica de Galicia, sendo esta última modificada de xeito puntual por Orde do 12.06.2002 e por Orde do 10.05.17 10.

Desde CSIF xustificabamos no devandito informe as razóns que fan necesaria unha regulación adaptada de modo completo non so á LEPG senón tamén adaptada á normativa básica y que termine con dispersión normativa existente, e que regule o contido das RPT a través dunha disposición única e actualizada que de resposta a todas as circunstancias relevantes para a provisión (e selección) dos postos.
A maior abastamento, hai que ter en conta que, con independencia da necesidade de adaptación da normativa, ditas informacións son xa esixibles consonte a mais recente xurisprudencia do TS, consonte ao Dereito á Información contido na Lei  19/2013, do  9 de novembro de transparencia, acceso á información e bo goberno e normas concordantes.

A este respecto o Tribunal Supremo sinalou nas súas sentenzas do 11.06.20 e 15.10.20 ao  concretar sobre dicho o devandito Dereito, ao determinar que os preceptos del EBEP sobre á información publica, non son suficientes para desprazar o réxime xeral contido na precitada norma.

En base ao informe proposta presentado CSIF continúa a esixir por unha banda á adopción dunha disposición de carácter regulamentario que de resposta ás necesidades de información completa e actual que deben conter las RPT de la Xunta de Galicia e subsidiariamente solicita que mentres non  no se adapte dicho desenvolvemento regulamentario, remítase dita información de modo adicional, nas negociacións da RPT que se leven a cabo en Mesa Xeral.

I I. ALEGACIÓNS DE CARÁCTER XERAL.

Tal e como se argumenta na Memoria Funcional, resulta necesario acometer a reforma da RPT da Consellería de Facenda e Administración Pública debido, entre outras causas á necesidade de adaptala ao Decreto 11/2021, do 21 de xaneiro (DOG núm. 120, do 23 de xuño), polo que se establece a estructura orgánica da Consellería de Cultura, Educación, Formación Profesional e Universidades, modificado polo Decreto 165/2021, do 10 de decembro (DOG núm. 242, do 20 de decembro) 

Como é habitual, dende CSIF alegaremos unha serie de cuestións de carácter transversal que son liñas programáticas desta organización sindical tales como a oposición á financiación de postos de estrutura mediante a amortización de postos de RPT, aínda que como mal menor no presente caso o número de creacións é moi superior ao número de amortizacións; ou o uso das areas funcionais e a maior abastamento cuestións mais concretas e cinguidas ao presente caso.

III. AMORTIZACIÓNS E CREACIÓNS PROPOSTAS.

No que atinxe a o tema da amortización e creación de prazas, da documentación aportada podemos destacar que na presente modificación resulta certo que existe unha ampla creación de emprego público, sobre todo na Dirección xeral de Función Pública.

En total creanse 46 postos e tan só se amortizan 17, o que nos da un saldo positivo de 29 postos.

Polo que respecta ás amortizacións, esta organización entende que non é suficiente con comunicar aos propietarios ou ocupantes dos postos que se vai a proceder á amortización: se lles debe de informar das consecuencias que teñen para eles que se suprima o posto, en que situación quedarían e solicitarlles a súa autorización. Solicitamos que aportasen coa documentación da RPT remitida a esta organización cada unha das notificacións remitidas aos interesados, tanto os que están es destino provisional como definitivo, dos seguintes postos:
· FC.C03,00.003,15770.003, Secretario/a subdirector/a xeral, posto vacante e ocupado en adscripción provisional por novo ingreso. 
· FC.C03.00.004.15770.003, Secretario/a subdirector/a xeral, posto non ocupado e o titular en comisión noutro posto, na memoria nin siquera se indica si ese posto depende da misma Consellería ou de outra, o que afectaría á súa condición no momento en que se amortice o posto.
· FC.03.00.005.15770.011; Xefatura de sección, posto vacante, pero na memoria non se indica si está ocupado ou non.
· FC.C03.00.012.15770.003, secretario/a interventor/a delegado/a, posto vacante, pero na memoria non se indica si está ocupado ou non.
· FC.C03.00.003.15770.003, secretario/a interventor/a delegado/a, ocupado en adscripción provisional por novo ingreso. (Idem AD novo ingreso)
· FC.C03,00.020,15770.014, Xefatura negociado, posto non ocupado e titular en comisión noutro posto, na memoria nin siquera se indica si ese posto depende da misma Consellería ou de outra, o que afectaría á súa condición no momento en que se amortice o posto.
· FC.C05.00.000,15770.007, posto base subgrupo C2, posto vacante, pero na memoria non se indica si está ocupado ou non.
· FC.C05.00.000,15770.011, subalterno/a, posto vacante, pero na memoria non se indica si está ocupado ou non.
· FC.C06,00.001,15770.003, Secretario/a subdirector/a xeral, titular en comisión noutro posto na memoria nin sequera se indica si ese posto depende da misma Consellería ou de outra, o que afectaría á súa condición no momento en que se amortice o posto.
· PR.C08.00.000.15770.042, Analista de xestión do rendemento e calidade, posto non ocupado e titular en comisión noutro posto, sen que na memoria nin siquera se indica si ese posto depende da mesma Consellería ou de outra, o que afectaría á súa condición no momento en que se amortice o posto.
· FC.C02.00.005.15770.015, xefatura negociado, posto vacante, pero na memoria non se indica si está ocupado ou non, o motivo da amortización tamén require de máis explicacións, non se adecúa “suficientemente” ao contido das tarefas a realizar,...non se entende moi ben o concepto, ¿adecúase só un pouco?.
· FC.C07.00.000.15770.002, secretario/a do presidente/a do Tribunal Administrativo de Contratación Pública da CCAA, actualmente está vacante e ocupado en comisión de servizos, na memoria non se indica si a persoa que o ocupa é da mesma consellería ou de outra nin si o posto que ten en propiedade está á súa vez ocupado ou non.

Esta análise de algunha das amortizacións que fan vale para facer fincapé ao que se decía na alegación previa: os datos facilitados non son suficientes para poder efectuar un estudo completo da RPT. 
Na última Mesa xeral o director xeral de Función Pública, ante a solicitude das organizacións sindicais de non convocar a Comisión de Persoal extraordinaria os días 21 e 22 de febreiro, martes de entroido e mércores de cinza, respostou que non se podía parar a actividade dous días e que as OO.SS. tiñan liberados dabondo para cubrir as reunións. A este respecto mencionar que si as consellerías, e sobre todo a consellería de Facenda e Administración Pública, remitisen a documentación completa coa debida antelación, a labor dos representantes dos traballadores sería máis doada, non terían que analizar a documentación e facer as alegacións ao longo da fin de semana e poderían exercer o seu lexítimo dereito á conciliación familiar.
 
IV. ÁREAS FUNCIONAIS.

Dende a CSIF xa nos manifestamos en contra do encadramento dos postos nunha determinada área funcional xa que limitan a mobilidade tanto xeográfica como funcional do persoal da administración pública galega, polo que volteamos a solicitar con carácter xeral a eliminación do encadramento das prazas en Áreas  Funcionais.

V. POSTOS DE LIBRE DESIGNACIÓN.

Parécenos esaxerado o incremento de postos de LD na Intervención xeral da Comunidade Autónoma. Supón un retroceso con respecto a RPT anterior. Resulta, cando menos, pouco ético e exemplar pertencer ter nos servizos centrais da Intervención xeral 21 postos de LD. 15 deles xefaturas de servizo, das que 9 cámbianse de concurso específico na última RPT a libre designación nesta proposta, sen que cambiasen os contidos dos postos de traballo.

Por outra banda, hai que ter en conta que os motivos empregados para xustificar que un posto se pode cubrir por libre designación son tan amplos que o 90% dos postos dos empregados públicos da Xunta estarían recollidos na resolución do 25 de febreiro de 2016, da Dirección Xeral de Función Pública, pola que se ditan instrucións para a tramitación de relacións de postos de traballo e a determinación dos criterios que motivan a especial responsabilidade ou calificación profesional dos postos de traballo de libre designación.

E o mesmo opinamos das seccións que se crean na Dirección Xeral de Simplificación Administrativa.

VI. APERTURA DE POSTOS A OUTRAS ADMINISTRACIÓNS

Tal e como acontece en todas as RPT desta administración, a práctica totalidade dos postos abertos a outras Administracións para facilitar a mobilidade interadministrativa, resultan ser postos de libre designación, sendo así que os postos de provisión por concurso ordinario resultan residuais.

Compre, dentro dos criterios de reciprocidade e dentro da marxe legal prevista na Lei de Emprego Público de Galicia, aumentar a porcentaxe de postos abertos a outras administracións nos supostos de concurso ordinario.

A este respecto CSIF ven de propoñer en cada negociación de RPT’s que esta a levar a cabo,  que os postos de difícil cobertura (entendendo por tales aqueles que non foron obxecto de cobertura nas última OPE, nos concursos de traslados ou que quedasen desertos despois de ser ofertados en comisión de servizos), poidan aperturarse a outras Administracións, sempre cos limites e requisitos citados.

No caso que nos ocupa entendemos que non se deberían abrir as xefaturas de negociado FC.C07.00.001.15770.018, FC.C07.00.003.15770.057 e FC.C07.00.006.15770.025 nin a xeftura de sección informática, por que entendemos que a apertura destes postos perxudica a carreira administrativa dos funcionarios da Xunta. 

VII. CAMBIO DENOMINACIÓN POSTO
	
Que o posto Secretario subdirector xeral código novo PRC.07.00.002.15770.002 pase a denominarse “Axudante administración” parece un pouco trampa, dende o momento que mantén o mesmo nivel 16. Podémolo chamar negociado mal pagado ou xefatura de grupo crecida. 

Dende a CSIF solicitamos a conversión do dito posto nunha Xefatura de Negociado, Nivel 18.

Santiago de Compostela, 27 de febreiro do 2023





José Fco. Sánchez-Brunete Varela
Secretario de organización.

